
				এই পৃষ্ঠাটোৰ বৈধকৰণ হৈছে
বব্ৰুবাহ পৰ্ব্ব





তক্ষক কুলিশ কক্ক টক আসৰিক্ষ।

ধৃতৰাষ্ট্ৰ, পুণ্ডৰীক আৰো যে শতাক্ষ॥

আনো নাগগণে সবে আছে মণি ৰাখি।

যাইবাক পাৰয় কাৰ বাপৰ শকতি॥৩৯৯

কাহাৰ শতেক ফণা কাৰো দুইশত।

কাৰো তিনি কাৰো চাৰি কাৰো পাঞ্চশত॥

কাৰো ছয় কাবো সাত শতেকৰ লেখা।

কাৰো আঠ কাৰো নৱ শতেকৰ দেখা॥৪০০

সসাগৰা পৃথিবী সকলো চৰাচৰ।

অপ্ৰয়াসে ধৰি আছে ফণাৰ উপৰ॥

সৰ্পৰাজা অনন্ত মণি বাখয় আপুনি।

তাহাঙ্ক বিৰুদ্ধে মণি আনিবেক কোনি ॥৪৩১

যাহাৰ শৰীৰে হৰি শয়ন কৰন্ত।

হেন শেষৰাজা মণি আপুনি ৰাখন্ত॥

নেদেখো উপায় মণি আনিবাৰ থান।

হা হা প্ৰাণনাথ হৰুৱাইলো আবে প্ৰাণ॥৪০২

উলুপী বোলন্ত বাপ শুনা নৰপতি।

এক কথা বোলো মই দিয়া অনুমতি॥

যাৱে জীৱে কুন্তী শাশু নেদেখয় মোক।

বেশ্যা নাৰী স্বামী সঙ্গে ঝাণ্টে পুৰিয়োক॥৪০৩

চিত্ৰাঙ্গদা বাইকো পুৰিয়োক ঝান্ট কৰি।

শাহু মুখ আমি দেখিবোহো কেন কৰি॥

